
ئەزموونەكانی جیهان س������ەلماندوویەتی كە هیچ وڵاتێك بەبێ بەشداری ئافرەتان ناتوانێ خاوەن سیاسەتێكی راست 
و دروس������ت بێت كە بە شێوەیەكی گونجاو كاربكات، بەو دەرئەنجامەش گەیشتوون كە ئافرەتان زیاتر دەتوانن رێگە 
لە ش������ەڕ و توندوتیژی بگرن و تەنانەت بۆ پرۆس������ەكانی ئاشتەوایی لە دوای ش������ەڕیش ئەگەرچی لە ئاستێكی 
دیاریكراویش������دا بێت، پێویس������تییان بە بەش������داریی كارای ئافرەتان دەبێت، بەڵام تا هەنووكە لە زۆربەی وڵاتانی 
رۆژهەڵاتی ناوەڕاست بایەخیان بەو هاوكێشانە نەداوەو لەڕووی عەمەلییەوە هەنگاوی ئەوتۆیان بۆ هەڵنەگرتووە. 

ئافرەتان 
هێمای ئاشتەوایین

ویژدان، ئەوینداری، میهرەبانی و روانگەی دایكانەی ئافرەت
دەكرێت باشترین شارستانییەتی لەسەر بنیات بنرێت

پەراوێزخستنی ئافرەت و دەسەڵاتی پیاو
 ئاگری شەڕەكانی بەردەوام كردووە

چالاكییەكانی ئافرەتان لە پێناوی ئاشتەواییدا مێژوویەكی 
دێرینیان هەیە، مارس������ی 1915 كاتێك ش������ەڕی یەكەمی 
جیهانی بۆ چەند مانگێك بەردەوام بوو، ژنانی سۆسیالیست 
لە بەرلی������ن كۆبوونەوە و )كلارا زتكی������ن( بە دەنگی بەرز 

داوای خەباتی لە پێناوی ئاشتیدا كرد.
لە سەدەی 19ی زایینی رۆماننووسی بەناوبانگ )بێرتا ڤۆن 
ساتنێر( لە كتێبی »مەرگی چەك«دا - 1889 - بە توندی 
دژایەتی جەنگەكان دەكات. هەروەها )هەریت بیچەر ئێستۆ( 
نووس������ەری كتێبی »كۆخی مامە ت������ۆم« لە دژایەتیكردنی 
رەگەزپەرستی و چەوس������انەوەدا بەناوبانگە. هەروەها دەكرێ 
ئاماژە بە رۆڵی )ئەلئانور رۆزڤۆڵت( سەرۆكی كۆمیسیۆنی 
مافی مرۆڤ لە رێكخراوی نەتەوە یەكگرتووەكاندا بكەین كە 

لە تەش������كیلەی جاڕنامەی گەردوونی مافی 
مرۆڤ )كە لە 10ی س������ێپتەمبەری 1948 لە 

پاریس پەسەند كرا( جێدەستی دیارە. ئەو خاتوونە لە سەردەمی 
جۆن كنێدی )سەرۆكی ویلایەتە یەكگرتووەكانی ئەمریكا(، 

سەرۆكی كۆمیسیۆنی پێگەی ژنان لە ئەمریكا بووە.
هەروەها ڤێرا بریتین V. Brittain لە رۆمانەكەیدا بە ناوی 
»وەس������یەتنامەی گەنجی«، بە توندی شەڕی یەكەمی 
جیهانی دەخاتە ژێر پرسیار و ئیدانەی دەكات، ئەو خاتوونە 
هەموو ژیانی خۆی بۆ دژایەتیكردنی شەڕ و چەسپاندنی 

ئاشتی تەرخان كرد . 
خانمی بێرتا ڤۆن س������اتنێر لە س������اڵی 1901 خەڵاتی ئاشتی 
نۆب������ل ی وەرگرت و هاتا س������اڵی 1914 كە كۆچی دوایی 
كرد، سەرقاڵی ئامادەكارییەكانی سازادنی كۆنگرەی ئاشتی 

لە ڤیەنا بووە.

جین ئا‌دامز ساڵی 1930 پێش وەرگرتنی خەڵاتی ئاشتی 
نۆب������ل، لە راگەیەندراوێكیدا بۆ هەموو س������ەرۆك وڵاتانی 
جیه������ان، پێداگری ژنانی بۆ ئاش������تەوایی دووپات كردەوە، 
یەكێك لە چالاكییە بەرچاوەكانیشی ئەوە بوو كە هەوڵی دا 
ه������ەزار ئافرەت لە 12 وڵاتەوە لە )لاهای( كۆببنەوە، هەتا 

جارێكی دی بانگەشەی ئاشتەوایی بكەن. 
س������اڵی 1976 خەڵاتی ئاش������تی نۆبڵ ب������ە دوو ئافرەتی 
ئیرلەن������دی )بێتی ویلیامز و مەرید كۆریگان( درا، كە ئەو 
دوو خانمە توانای ئەوەیان هەبوو، هەتا 30 هەزار ئافرەتی 
كاتۆلیك و پرۆتستان بۆ خۆپیشاندانی ئاشتیخوازانە بێننە 

سەرشەقام و داكۆكی لە ئاشتەوایی بكەن.
دایكە تریزا كە لە س������اڵی 1979 خەڵاتی ئاش������تی نۆبڵی 
وەرگرت، پێش مردنی 370 ناوەندی بۆ وەرگرتنی هەژاران 

و خزمەتكردنیان دروستكرد.
ئالوا میردال، س������اڵی 1982 خەڵاتی ئاش������تی نۆبلی پێ 
بەخشرا. ئەو كەس������ایەتییە لە ساڵەكانی 1966 تا 1973 
وەزیری داماڵینی دەوڵەت ل������ە چەك بووە، ماوەیەكیش لە 
رێكخراوی نەتەوە یەكگرتووەكاندا سەرۆكی داماڵینی چەك 
ب������ووە و هاریكاری زۆری وڵاتانی جیهانی سێهەمیش������ی 

كردووە.
لە ئافرەتانی دیكەی وەرگری خەڵاتی ئاشتی نۆبڵ، دەكرێ 
ئام������اژە بە )ئەمیلی گرین باڵچ(ـ������ی ئەمریكی 1946، 
هەروەها )ئۆنگ سان سو كی( لە میانمار 1991، )ریگۆ 
بێرتا مانش������ۆ( لە گواتیم������الا 1992، )جوودی ویلیامز( 
1997،)د. ش������یرین عیبادی( لە ئێران2003، )وانگاری 
موتا مائاتا( لە كنیا 2004 و مەلالە یوسفزای لە پاكستان 
2014 بكەین، كە مەلالەی پاكس������تانی تەنانەت سنووری 

تەمەنی یاساییشی تێپەڕاند. 
هەتا زیاتر ئافرەتان باڵادەست بن
 زیاتر ئاشتی سەقامگیر دەبێت

د. چن������ار س������ەعد وەك خانمە سیاس������ەتكارێكی كورد و 
ئەندام������ی ئەنجومەنی س������ەركردایەتی پارتی دیموكراتی 
كوردس������تان، لە دەستپێكی قس������ەكانیدا بۆ گوڵان، باسی 
ئەوەی كرد كە لە رووی بایۆلۆژییەوە لایەنی س������ۆزداری 
ئافرەت بەهێزترە لە پیاو، لەبەر ئەوەش������ە كە خەس������ڵەتی 
دایكایەت������ی و پەروەردەكردن������ی منداڵی پێ بەخش������راوە. 
گوتیش������ی: »ئەگەر تەماشای مێژوو بكەین، دەبینین بە 
درێ������ژای مێژوو ئەو كاتانەی كە ژن لە كاری بەڕێوەبردن 
و ئیدارییەوە دوور بووە، توندوتیژی و جەنگ و ماڵوێرانی 
باڵی بەس������ەر ژیاندا كێش������اوە، واتا ت������ا كاتێك ژن هیچ 
پێگەیەكی ئیداری نەبێت و لەدەسەڵاتی بڕیارەوە دووربێت، 
توندوتیژی و پەشێوی و ش������ەڕ ماڵوێرانی بڵاو دەبێتەوە، 
بەڵام ئەوكاتەی ك������ە پێگەی ژن دەركەوتەوە و ژن و پیاو 
بە ش������ەراكەت كۆمەڵگە بەڕێوەدەب������ەن، بەتایبەتی دوای 
دروستبوونی ش������ەراكەتی راستەقینەی ژنان لە دەسەڵاتی 

بەڕێوەبردندا ل������ە دوای جەنگی یەكەم و دووەمی جیهان، 
جەنگ و توندوتیژییەكانی بەرەو كەمبوونەوە چوون«.

د. چن������ار جەخت ل������ەوە دەكاتەوە كە ئەگ������ەر ئافرەت لە 
ئیدارەكردن������ی وڵاتان������ی جیهاندا بەش������داری پێ بكرێت، 
ئەوكاتە ئاش������تیش س������ەقامێگردەبێت، ئەوەش������ی دووپات 
كردەوە كە »هەتا زیاتر ئافرەتان باڵادەس������ت بن، ئاش������تی 
زیاتر س������ەقامگیر دەبێت، چونكە هەمیش������ە ئافرەت وەك 
دای������ك بیر دەكاتەوە و نایەوێ������ت رۆڵەكەی بكاتە قوربانی 
بۆیە دژی هەم������وو پەش������ێوی و نائارامییەكە و هەوڵی 
ئاش������تەوایی دەدات«. گوتیش������ی: »لە كوردس������تانیش 
ئافرەتان بەهەمان ش������ێوەی جیهان دەتوانن ببنە هەڵگری 
مەشخەڵی ئاش������تی و بە هاوبەشیی پیاوە ئاشتیخوازەكان 
داوای ئاش������تی بكەن«، نموونەشی بە رووداوەكانی 17ی 
شوبات هێناوە كە دۆخێكی سیاسیی ئاڵۆزی لە هەرێمی 
كوردستان دروس������تكرد، هەر لەو بارەیەوە گوتی: »دوای 
رووداوەكانی 17ی ش������وبات، ئەوكات ئێمە بە هاوبەشیی 
ژنانی حزبە سیاس������ییەكانی دەس������ەڵات و ئۆپۆزس������یۆن 
كەوتینە دروس������تكردنی جۆرە هاوبەشیەك بۆ ئەوەی شەڕ 
و نائارامی كەم بكەینەوە، بەس������ەردانی كردنمان بۆ لای 
هەم������وو لایەنەكانیش توانیمان تا رادەیەك كەش������ەكە ئارام 
بكەینەوە«. گوتیش������ی: »ئێمە پڕۆگرامێكی تایبەتمان 
بۆ نزیككردنەوەی س������ەرجەم لایەنەكانی كوردستان ئامادە 
كردووە، بەتایبەتی لە ئێستادا كە شەڕی داعش لە ناوچەكە 
گرفتی زۆری بەرهەمهێناوە، هەس������تاین بە دروستكردنی 
رێككەوتنێك لەنێوان س������ەرجەم لایەن و پارتە سیاسییەكان 
و خەریكی داڕشتنی ناوەڕۆكی ئەو رێككەوتنەین لە ژێر 
ناونیشانی )بەڵێننامەی نیشتمانی(، ئەم رێككەوتنە نەك 
لە نێوان پارتی دیموكراتی كوردستان و یەكێتی نیشتمانی 
كوردستان، بەڵكوو لە نێوان هەموو حزبەكاندایە و ئەمەش 
نیش������انەی ئەوەیە كە ئێمەی ئافرەت هەمیش������ە بە دوای 
ئەوەوەین ئاشتی سەقامگیر بێت و شەڕ و ئاشووب نەهێڵین 
و دژی دروس������تبوونەوەی توندوتیژی وگرژی لە هەموو 

شوێنێكی جیهاندا دەوەستین .
توێژەری كۆمەڵایەتی ش������ادان وەستا ساڵح، سەبارەت بە 
هەمان پرس بۆ گوڵان دێتە ئاخافتن و دەڵێت: »بێگومان 
لە مێژووی مرۆڤایەتیدا ژنان هەمیشە بۆ دروستكردنی 
ئاشتەوایی لەس������ەر ئاستی كۆمەڵایەتی رۆڵ و پێگەی 
تایبەتی������ان هەبووە«. ئەو توێ������ژەرە رایوایە »ئافرەت بە 
رەچەڵ������ەك حەز بە ئاش������تی دەكات و دژی توندوتیژییە، 
چونكە ئافرەت خۆی لە خۆیدا كائینێكی ئاشتیخوازە و 
لە رووی هەست و سۆزیش������ەزە، زۆر لە پیاو بەسۆزترن، 
ئەمەش وایكردووە كە هەمیش������ە حەز بە ئاشتی بكەن و 
هەرگیز نەبنە پۆپی ململانێیەكان«، گوتیشی: »ئەگەر 
ئافرەتان بە باكگراوندێكی بەهێزەوە لە مەیدانی ململانێ 
سیاس������ییەكاندا رۆڵ ببینن، ئەوا بێگومان جێدەستیان بە 

لە كوردستانیش ئافرەتان 
بەهەمان شێوەی جیهان دەتوانن 
ببنە هەڵگری مەشخەڵی 
ئاشتی و بە هاوبەشیی پیاوە 
ئاشتیخوازەكان داوای ئاشتی 
بكەن

شادان وەستا ساڵح: ئافرەت 
كائینێكی ئاشتیخوازە و لە 
رووی هەست و سۆزیشەزە زۆر 
لە پیاو بەسۆزترە، ئەمەش 
وایكردووە هەرگیز نەبنە پۆپی 
ململانێیەكان و هەمیشە حەز بە 
ئاشتی بكەن 

رێناس عەلی: ئافرەت خۆی لە 
خۆیدا كائینێكی نەرم و نیانە و 
هەمیشە دەیەوێت بە شێوەیەكی 
هێمن و نەرم و نیان كار بكات 
و حەزی لە ئاشتی و دژی جەنگ 
و توندوتیژییە

شێوەیەكی كاریگەر لەسەر هەموو جومگەكانی ژیان دیار 
دەبێت، بۆ ئەمەش پێویس������تە ئافرەتان بەدەر لە ئینتیما و 

لایەنگیری و بەرژەوەندپەرستی ئەو كارانە بكەن«.
ئەو توێژەرە بە پێویستی دەزانێت ئافرەتان رۆڵی راستەقینەی 
خۆیان لە بواری گەش������ەكردنی ئاشتەوایی لە كۆمەڵگەدا 
بگێڕن، گوتیش������ی: »هەر چەندە بەدیهێنانی ئاشتەوایی 
لەسەرجەم جیهاندا یەكێكە لە كارە هەرە گرانەكان، بەتایبەتی 
لە ئێس������تادا، چونكە رۆڵ و پێگ������ە جوانەكانی ئافرەتان 
فەرامۆش ك������راوە، بەڵام ئەگەر ئافرەت������ان بۆ بەدیهێنانی 
ئاشتەوایی كار بكەن، بێگومان لە كارەكانیاندا سەركەوتوو 
دەبن، بەڵام بە مەرجێك لە گشت پڕۆسە سیاسی، ئایینی 
و كۆمەڵایەتیی������ەكان رۆل ببین������ن و وەك دیكۆر بەكاریان 

نەهێنن«.
هەر لەو بارەیەوە رێناس عەلی 
س������ەعید، كادیری لقی )22( 

كۆمەڵی  چ������الاك  و  گەرمیان 
مەدەن������ی، ئەوەی خس������تەڕوو كە 
»ئاف������رەت خ������ۆی ل������ە خۆیدا 
كائینێك������ی ن������ەرم و نیان������ە و 
شێوەیەكی  بە  دەیەوێت  هەمیشە 

هێم������ن و نەرم و نیان كار بكات و 
حەزی لە ئاشتی و دژی جەنگ 
و توندوتیژی بێت«. گوتیش������ی: 
»ئافرەت هەمیش������ە ح������ەز دەكات 
كۆمەڵگەیەك پ������ەروەردە بكات، كە 

پڕ بێت لە ئاشتی و ئاوەدانی و دوور 
بێت لە توتدوتیژی و ئەمەش پێویستی 
ب������ەوە هەیە، كە ئاف������رەت هەوڵی ئەوە 

بدات، زیاتر خۆی بە چەكی مەعریفی 
بەهێز ب������كات، بۆ ئ������ەوەی بتوانێت ببێتە 

كائینێكی بەهێز و بەرگری لە ژیانی خۆی و 
كۆمەڵگە بكات، خووی دایكانەو ئاشتیخوازیی 

ئافرەت وادەكات ب������ە رێگەیەكی مەعریفی هانی 
تاكی كۆمەڵگە بدات، بۆ ئەوەی ئاشتیخواز بن«.

رێناس جەختی لەوە كردەوە كە »ئەگەر ئافرەتان هەوڵی ئەوە 
بدەن كە بگەنە پۆستە باڵاكان، ئەوكات دەتوانن لە رێگەی 
پۆس������تەكەیانەوە زیاتر گرنگی بە ئاشتی و سەقامگیری 
بدەن، گوتیشی: »لە هەموو جیهاندا ئەو ئەزموونە هەیە 
كە ژنە سیاس������ییەكان زیاتر هەوڵی چەس������پاندنی ئاشتی 
دەدەن، لەبەر ئ������ەوەی ئەوەندەی ئافرەت رۆحی لێبوردەیی 
تێدای������ە، باوەڕناكەم پیاو هەیبێت، لەبەر ئەوەی ئافرەت لە 
پێن������اوی دایكایەتی و خۆشەویس������تی بۆ رۆڵەكانی زۆر 
ش������ت دەكاتە قوربانی. ئافرەتانی كوردستانیش هەمیشە 
پێشەنگی ئاش������تی بوون و دەتوانن پرۆسەی ئاشتەوایی 

جێبەجێبكەن«. 

لەوانەیە نەزۆكی و دایكبوون دوو چەمكی زۆر لەیەكدی جیا بن، بەڵام دایكایەتی و نەزۆكی نەك هەر جیا نین، بگرە بە 
جاران بینراوە كە ئافرەتێكی نەزۆك زۆر بەرپرسیارانە دایكایەتی كردووە و، زۆریش سەركەوتوو بووە لەپەروەردەكردنی چەندین 
منداڵدا كە هیچیان لە منداڵدانی ئەودا دروس������ت نەبوون، ئەوەش مش������تێكە لە خەروارێ������ك و یەكێك لە تایبەتمەندییەكانی 
كائینێكە بە ناوی ئافرەت كەپڕە لە س������ۆز، ویژدان، ئەوینداری، میهرەبانی و فیداكاری كە هەردەم هەوێنی خۆشەویستی و 
بەردەوامبوونی ژیان بووە. ئافرەتێكی نەزۆك كە ساڵانێكە بە ویستی خۆی دایكایەتی بۆ منداڵەكانی خوشكەكەی كردووە، 
پەردە لەس������ەر ژیانی رابردووی هەڵدەداتەوە و نهێنییەكانی ژیانی بۆگوڵان دەخاتەڕوو، تەنیا داواكاریشی ئەوەیە كارێكی بۆ 

بدۆزرێتەوە و لە كرێچێتی رزگاری بكەن.

ئافرەتێك كە منداڵی نابێت، 
بەسەرهاتی خۆی بۆ گوڵان دەگێڕێتەوە

ناوی  گوڵچین 
ئافرەتێكی تەمەن 46  خ������وازراوی 
س������اڵ و خوێندەوارە كە ناونیشان و شوێنی ژیان و تەنانەت 
ژم������ارەی مۆبایلی لە لای گ������وڵان پارێزراوە. گوڵچین و 
خوشكە بچووكەكەی هاوس������ەری دوو برابوون، وەك خۆی 
باسیدەكات، لەپاش كۆڕەوەكە و ئاوارەبوونیان و گەڕانەوەیان 
لە ئێران، هاوس������ەری خوشكەكەی كۆچی دوایی كردووە و 
چوار منداڵی لە ش������وێن خۆی بەجێ هێشتووە. ئەو كات 
خوشكەكەی تەنیا 24 ساڵی تەمەن بووە، سەرەڕای ئەوەی 
دایك������ی چوار منداڵیش بووە، بەڵام بە هۆی جوانییەكەی 
چەندین خوازبێنی هەبووە، گوڵچین و هاوسەرەكەشی هیچ 
منداڵێكیان نەبووە، خۆی گوتەنی »ئۆجاخ كوێر« بوون، 
بۆیە لەگەڵ هاوس������ەرەكەی بڕی������ار دەدەن پەروەردەكردنی 
ئەو چ������وار منداڵە بگرنە ئەس������تۆ، ب������ەوەش رازی دەبن، 
خوشكەكەی ش������وو بكاتەوە. بەڵام هەر زوو هاوسەرەكەی 
خۆیش������ی بە هۆی نەخۆش������ی كۆچی دوایی دەكات. ئەو 
بڕیارە قورس������ە بۆپەروەردەكردنی منداڵەكانی خوشكی لە 
دوای ش������ووكردنەوەی دایكی منداڵەكان و لە دەس������تدانی 
هاوسەر و هاوبەش������ی ژیانی، گوڵچین تووشی قەدەرێكی 
پڕچەرمەسەری و بەرپرسیاریەتییەكی گران دەكات، لەگەڵ 
ئەوەشدا ئەركی دایكایەتییەكەی بە فیداكارییەكی زۆرەوە 
جێبەجێ دەكات. ئەو بەس������ەرهاتە پڕ ئازارە لەس������ەر زاری 

خودی گوڵچین دەخەینەڕوو: 
»ئێمە بەچەند پشت دانیش������تووی قەڵاتی هەولێر بووین، 
لە بەرەبابی خۆم، س������ێ خوشك و دوو برا بووین، تەنیا دوو 
خوشك ماینەوە،برایەكم چووە هەندەران و بۆ ساڵانێك هیچ 
هەواڵێكمان لێی نەبوو، برای گەورەش������مان ماڵی جیا بوو، 

خوشكیشم جوانەمەرگ بوو، دواتر من 
لەپۆلی شەشی س������ەرەتایی وازم لە خوێندن هێنا، 

قەدەر وابوو من و خوش������كەكەم ش������وو بە دوو برا بكەین، 
خوشكەكەم هەموو ساڵێك منداڵێكی دەبوو، خوای گەورەش 
منی لە منداڵ بێبەش كرد و ئۆجاخمان كوێر بوو، لەگەڵ 
پیاوەكەم زۆرمان دكتۆر و ش������ێخ و مەلایان كرد، سوودی 
نەبوو، كۆڕەوەكەی بەس������ەردا هات و ئاوارەی ئێران بووین، 
دوای راپەڕی������ن گەڕاینەوە، دوو س������ێ س������اڵی پێنەچوو 
هاوسەری خوشكەكەم كۆچی دوایی كرد و چوار منداڵی 
لە شوێن خۆی بەجێ هێش������ت. وەزعەكەش نەبوونی بوو، 
بێكاری و برسیەتییەكی زۆر هەبوو، خوشكەكەشم دەرەقەتی 
خەرجی چوار منداڵ نەدەهات، ئەو هێش������تا زۆر گەنج و 
جوان بوو، تەمەنی 24 ساڵ نەدەبوو، بۆیە سەرەڕای ئەوەی 
دایكی چوار منداڵ بوو، بەردەوام خوازبێنی دەهات، ناچار 
رێككەوتین لەگەڵ پیاوەكەم و بەوە رازی بووین خوش������كم 

شوو بكاتەوە، منیش ببم بە دایكی منداڵەكان، 
هەرگیز لەو بڕیارەم پەش������یمان نیم كە ش������ووم نەكردەوە و 
جوانی خۆم لە پێناوی بەخێوكردن������ی منداڵەكان قوربانی 
كرد، منداڵ������ەكان بەرامبەر بە من زۆر ب������ە ئەمەكن و تا 
ئێس������تاش ئەوان زیاتر من بە دایكی خۆیان دەزانن و زیاتر 
س������ەردانی من دەكەن، هەر ئەوەش هەموو ماندووبوونەكانم 

لە بیر دەباتەوە. 
كێش������ەكانی من لەو كاتەوە زیاتر بوون كە پاڵپشت و پیاوی 
ماڵەكەم بەجێی هێش������تم، ئەو هەمیش������ە دڵ������ی دەدامەوە، 
باوكێكی باش������یش بوو بۆ منداڵەكان، بەڵام لەپڕ تووش������ی 
جەڵتەی دڵ بوو، هەر كەگەیاندمانە نەخۆش������خانە كۆچی 
دوای������ی كرد. ئ������ەو كۆچە ناوەختە من و منداڵەكانیش������ی 

ماڵوێران كرد، جگە لەوەی لە س������ۆزی ئەو بێبەش بووین، 
هیچ داهاتێكیش������مان نەما، چونكە ئەو فەرمانبەر نەبوو، 
هیچ مووچەیەكمان نەبوو، تەنانەت خانەنشینی، خوشكیشم 
هەر دەیتوانی ب������ە مێردو منداڵەكانی خۆی رابگات، ئیتر 
دەب������وا كار بكەم و بژیوی منداڵ������ەكان دابین بكەم، زۆرم 
كاری ماڵانم ك������رد، تا دواتر بە ه������ەزار مەینەتی توانیم 
ببمە فەرمانبەر و كاری ئی������داری بكەم، ئەوە تا رادەیەك 
هیوای بۆگەڕاندینەوە، بەو مووچە كەمە، مەمرە و مەژی 
ژیانمان بەڕێوە دەچوو، بەڵام بەو ئاخرانە لە فەرمانگەكەم 
زۆر ململانێیان دەكردم، تەنانەت لە س������ەر دەوام زۆر غەدرم 
لێدەكرا، لە هەموو هاوكارەكان������م زیاتر دەوامیان پێدەكردم، 
رێی هاتوچۆشم زۆر دوور بوو، موچەكەم نیوەی بە خەرجی 
هاتوچۆ دەچوو، ناچار خۆم خانەنش������ین كرد، كچەكانیش 
گەورە بوون و بە مێردم دان، تەنیا كوڕێكم لە لا ماوە، كە 
ئەویش هەرچی لێی پاڕامەوە بە قس������ەی نەكردم و وازی 

لە خوێندن هێنا. 
دوای دابڕانێك������ی زۆر لە خوش������كەكەم، ئەخیری ئەویش 
لەگەڵ هاوسەر و منداڵەكانی هاتنە هەولێر و عەردێكیان 

كڕی و خانوویەكی 100 مەتری دووقاتیان دروس������تكرد، 
داوایان كرد من و كوڕەكەش������م بچینە لای ئەوان، هێندەیان 
گوت واز لە كرێچێتی بێنن، وەرن لە قاتی سەرەوە دانیشن، 
رازی بووین، بۆیە س������ەرجەم ناوماڵەك������ەم هەرزان فرۆش 
ك������رد و چووینە ماڵی ئەوان، بەڵام كوڕەكەمان س������ەرەتای 
گەنجێتییەت������ی و ت������ازە چووەتە ناو تەمەنی 18 س������اڵ، 
لەگەڵ منداڵەكانی زڕبابی نەدەگونجا، ناچار بڕیارمان دا 
جارێكی دی بڕۆینە خانووی كرێ و سەرلە نوێ ناوماڵ 
دابنێینەوە، هەموو شتیشم بە قیست هێناوە و مووچەكەشم 
هەر بەشی كرێ خانوو دەكات، ناچار ماتۆڕێكی عەرەبانەم 
ب������ۆ كوڕكەم كڕیوە تا كاری پێبكات و خۆیش������م بە دوای 

كاردا دەگەڕم«.
گوڵچی������ن زۆر لە نهێنییەكانی ژیانی بۆ گۆڤاری گوڵان 
خستەڕوو، لە كۆتایی قسەكانیشیدا جەختی لەوە كردەوە كە 
ئافرەتی كورد هەمیشە هێمای فیداكاری و قوربانیدان بووەو 
لەپێن������اوی پەروەردە و پێگەیاندنی منداڵەكانی ئامادە بووە 
هەر جۆرە س������ەختییەك قبووڵ بكات، بۆ ئەوەی ژیانێكی 

تەندروستیان هەبێت.

